
GOUVÈNÈ CUOMO ANONSE YON SEREMONI OMAJ ESPESYAL POU VETERAN LAGÈ FWAD YO 

 

Nouvo sètifika Eta pou onore militè New York yo ki te patisipe nan lagè fwad pou sèvis yo  

 

 

Gouvènè Andrew Cuomo jodia te anonse yon nouvo sètifika eta pou plis pase 900,000 Nouyòkè yo ki te 

sèvi nan lame pandan lagè fwad la. Sètifika Onè Eta New York onore sèvis Nouyòkè yo ki te sèvi nan 

Lame, Sèvis Maritim, Sèvis kò maren, Lame delè oswa gad kotyè ansanm avèk konpozan rezèv yo, 

ansanm avèk Lame ak Gad Nasyonal Ayeryen pandan enpas 46 ane ant Etazini ak alye Óganizasyon Trete 

Nò Atlantik ak Inyon Sovyetik ak alye kominis li yo. 

 

“Moun sa yo ki te grandi pandan lagè fwad la sonje lapè ak krent li te enspire ,” Gouvènè Cuomo te 

deklare. “Plizyè dizèn milye Nouyòkè yo ki te sèvi pandan tan sa a merite pwofon gratitid nou. Kongrè 

Etazini fòmèlman rekonèt veteran sa yo nan 1998, e li lè pou Eta New York fè menm bagay.” 

 

Sètifika Eta New York lagè fwad disponib a nenpòt rezidan New York ki te sèvi nan militè e yo te 

onorableman dechaje ant fen dezyèm gè mondyal nan 2 septanm 1945 ak disolisyon Inyon Sovyetik nan 

26 desanm 1991.  

 

Sètifika endike, “Nan rekonesans a sèvis ou pandan peryòd lagè fwad la, 2 septanm 1945 - 26 desanm 

1991, nan pwoteje lapè ak stabilite pou peyi sa a, pèp eta New York pou toutan ap rekonesan.” 

 

Ou kapab jwenn sètifika nan Divizyon Militè Eta New York ak Afè Naval, ki responsab pou adminstre 

dekorasyon militè eta New york yo. 

 

Aplikan yo kapab pwouve sèvis yo avèk yon DD 214, endike yon dechaj onorab oswa yon dechaj nan 

sikonstans onorab nan sèvis aktif, yon Fòm 22 NGB, endike swa yon dechaj onorab oswa yon dechaj nan 

sikonstans onorab nan lame oswa Gad Nasyonal Ayeryen, oswa yon WD AGO Fòm 53-55 ki te pibliye pa 

Depatman Lagè anvan kreyasyon nan Depatman Defans. 

Ou kapab jwenn enfòmasyon sou kijan pou aplike pou Sètifika Dekorasyon Lagè Fwad Eta New York nan 

sit entènèt Divizyon Eta New York Afè Naval ak Militè la http://dmna.ny.gov/awards/ oswa lè w rele nan 

518-591-5296. 

 

Enfòmasyon sou Lagè Fwad 

 

Defèt Nazi Alman ak Japon nan 1945 nan fen Dezyèm Gè mondyal te lakoz yon konfwontasyon tansyon 

ant Inyon Sovyetik, ki te okipe peyi Ewòp de lès ansanm avèk Nò Lachin ak Kore, ak Etazini, Grann 

Bretay, Canada, Lafrans ak lòt peyi alye nan lwès yo. Refi Sovyètik pou pèmèt eleksyon demokratik nan 

zòn Ewòp Lame Wouj te konkeri e revelasyon yon rezo espyonaj sovyetik nan Canada nan Septanm 1945 

te fè relasyon ant ansyen alye yo vini pi mal. 

 

Nan 1948 tansyon yo te kilmine kòm Inyon Sovyetik te prevni Etazini ak lwès nan apwovizyonman 

ganizon li nan vil Berlin ki te okipe konjwentman. Avyon ameriken ak alye yo te reyisi nan bay fòs 

oksidantal ak sivil Alman yo pou pwochen 11mwa yo jiskaske blokis Ris la fini, kenbe lwès Berlin yon vil ki 

lib. 

 

Anba Doktrin Truman lan Etazini te bay yon èd a Grès ak Tiki pou anpeche ensireksyon kominis reyisi, 

pandan nan 1949 Óganizasyon Trete Nò Atlantic (NATO) te kreye nan 1949 pou relye Etazini ak Canada 

avèk Ewòp delwès nan yon pak defans ki vize pou sispann Larisi pou anvayi. 

 

Konpetisyon nan Lagè Fwad te deklanche espas ras ant Larisi ak Etazini, e toulède pati yo tap batay pou 

enfliyans nan tout kwen nan glòb la. 

 

Okazyonèlman bra fè a te vin cho. Nan 1950 Kore di Nò, ki sipòte pa Lachin ak Inyon Sovyetik, te anvayi 

kore di Sid, ki te sipòte pa Etazini. Etazini ak lòt peyi Nasyonzini yo te voye fòs e lagè a te cho jiska 1953. 

Nan 1956 Ongri te eseye soti anba kontwòl Sovyetik e Larisi te anvayi e nan 1968 menm bagay la te rive 

nan Czechoslovakia. 

 

Etazini te fè lagè nan Vietnam pou anpeche kominis pran kontwòl nan sid, pandan ke Sovyetik yo ak 

Etazini ap soutni Arab ak Izrayelyen yo, respektivman, nan 1973 lagè Yom Kippur. 

 

Lè Larisi te entèveni nan Afghanistan nan 1979, Etazini te sipòte fòs yo ki te opoze a Inyon Sovyetik. 

 

Nan 1961 tansyon yo te eklate ankò nan Berlin e ekipaj cha Ameriken ak Larisi te ale kanon a kanon pou 

17èdtan nan yon zòn ki rele Pòs Charlie. Gouvènman Almay delès la evantyèlman te rezoud dilèm nan—

sou kesyon Alman nan lès yo ki tap sove nan bò lwès la — nan bati yon mi toutotou lwès Berlin.  

 

E nan 1963 mond lan te pase toupre yon gè nikleyè lè Ris yo te enstale zam misil atomik nan direksyon 

zile Cuba, e Etazini te lanse yon blokis naval pou anpeche plis mouvman bò kote Ris yo. 

Pandan tout peryòd la, Lame ayeryen Etazini te kenbe kòmando ak misil yo annalèt, e marin Etazini te 

prepare pou atake fòs naval larisi nan Atlantik ak nan Mediterane a. Lame Etazini te prepare pou batay 

yon gwo konba pou defann Almay de Lwès, e Lafrans nan Lame Risi. 

 

Enpas Lagè Fwad te rive nan fen l nan ane 1980 yo kòm Inyon Sovyetik sou direksyon Mikhail 

Gorbachev—te fè fas a yon ranfòsman militè nan lwès e pwoblèm ekonomik entèn yo—te kòmanse 

desere restriksyon sou sitwayen Sovyèt yo ak ankouraje peyi Ewòp de lès Inyon sovyetik domine yo pou 

fè menm jan.  

 

Nan Novanm 1989, Almay de Lès te leve restriksyon sou vwayaj nan lwès, e Alman nan lès yo, te libere 

sou krentif ke solda nan fwontyè yo ap tire sou yo, natirèlman yo te kòmanse detwi mi Berlin an. Opozan 

yo a lòt gouvènman Kominis Ewòp de lès yo te lanse pwòp revòlt yo e san sipò pwisans militè sovyetik, 

gouvènman sa yo te tonbe. 

 

Nan 1991, kèk nan lidè militè inyon sovyetik ki pat kontan avèk dewoulman evènman yo depi ranvèsman 

mi Berlin an, te òganize yon koudeta pou ranvèse Gorbachev. Lè koudeta te echwe, Inyon Sovyetik 

efektivman te efondre avèk li e peyi a te soti nan Laris e li te òganize an plizyè eta siksesè. 

